
EBAZTEN DUENA 
 

 
Ikerketaren arloko Errektoreordetzaren webgunean argitaratu zen, 2020ko uztailaren 9an, 
UPV/EHUN ikertzaile doktoreen espezializaziorako kontratazioa egiteko deialdia. 
 
Eskabideak ebaluatzeko izapidea amaitu ondoren, 2021ko apirilaren 28an, Ikerketaren 
arloko errektoreordetzaren web atarian emandako eta ukatutako eskabideen behin 
behineko ebazpena argitaratu zen, eta 10 egun balioduneko epea eman zen kontratua 
bertan behera uzteko eta alegazioak aurkezteko.  
 
Epe hau iraganik, Ikerketa, Garapen eta Berrikuntza Batzordeak (IGBB) maiatzaren 19ko 
bileran aurkeztutako alegazioak aztertu ditu eta, ondorioz, behin betiko ebazpena egiteko 
proposamena helarazi dio Ikerketaren arloko Errektoreordetzari Ikerketaren arloko 
Errektoreordetzaren web atarian argitaratzeko. IGBBk baietsi egin du ESPDOC20/103 kode 
eskaera bidez aurkeztutako alegazioa, 2. eta 3. irizpideak erabat berriz ebaluatu behar direla 
iritzita. IGBBk partzialki baietsi du ESPDOC20/04 kode eskaera bidez aurkeztutako alegazioa, 
1.d) atalari esleitutako puntuen kalkuluan akats bat dagoela ulertuta, 4,7ko puntuazioa izan 
behar baita, eta ez 3koa, Estatuko Ikerketa Agentziak (EIA) egindako ebaluazio txostenean 
jasotakoa; eta ezetsi egin ditu aurkeztutako gainerako alegazioak. 
 
Horregatik guztiagatik, honako hau 
 

ERABAKI DUT 
 
Lehenengoa.- Onartzea emandako eta ukatutako laguntzen zerrenda, erabaki honetako I. 
eranskinean jasota dagoena lortutako azken puntuazioaren arabera ordenatuta . Zerrenda 
horretan erreserbako eskabideak ere jasotzen dira, eta laguntza jaso ahal izango dute, 
baldin eta kontratuak formalizatu aurretik lanpostuak hutsik geratzen badira, betiere 
puntuazio hurrenkerari (handienetik txikienera) eta 2. oinarrian jasotako ikerketa arloen 
araberako erreserbari jarraituta. Laguntza gehiago ematen badira, onuradunei jakinaraziko 
zaie banakako erabaki baten bidez. 
 
Baldintzapean ematen den eskabideak egiaztatu egin beharko du, kontratua formalizatu 
aurretik, doktore tituluaren jabe dela, deialdiko 3.1 oinarrian jasotakoarekin bat etorrita.  
Bestela, eskaera ukatuko da banakako erabaki baten bidez, eta hori interesdunari 
jakinaraziko zaio. 
 
Bigarrena.- Onartzea aurkeztutako alegazioei buruz IGBBk egindako proposamena (II. 
eranskinean jasotzen direnak). Ondorioz, ESPDOC20/04 kode eskaera bidez aurkeztutako 
alegazioa 86 puntutik 87,7ra igaro da azken puntuazioan; eta ESPDOC20/103 kode eskaera 
bidez aurkeztutako alegazioa agentzia ebaluatzaileari bidaliko zaio, Estatuko Ikerketa 
Agentziaren Koordinazio eta Ebaluazio Azpiatalari, berriro ebaluatu dezan. Azken eskabide 
hori onartu egingo da, baldin eta lortutako azken puntuazioa behin betiko erabakiko mozte 
puntuazioa baino handiagoa bada. Emaitza interesdunari jakinaraziko zaio banakako 
erabakiaren bidez. 
 
Hirugarrena.- 2021eko ekainaren 1etik 14ra bitarteko epea irekitzea, hautatutako 
pertsonek Ikerketaren arloko Errektoreordetzan aurkez ditzaten deialdiko 15. oinarrian 
eskatutako agiriak, betiere III. eranskinean jasotako jarraibideen arabera. Eskatutako 
agiriak epe barruan aurkezten ez badira, ulertuko da laguntzari uko egiten zaiola. 

Laugarrena.- Agintzea erabaki hau Ikerketaren arloko Errektoreordetzaren webgunean 
argitaratu dezaten. 
 
Bosgarrena.- Behin betiko erabakiak administrazio bidea agortzen du eta honako bide 
hauek daude beraren kontra egiteko, inola ere ez aldi berean erabilita: 

1. Lehenengo eta behin, aukerako berraztertze errekurtsoa aurkez dakioke erabakia eman 
duen organoari berari hilabeteko epean, banakako jakinarazpena jaso eta biharamunetik 
kontatzen hasita.  

Administrazio errekurtso hori jarriz gero, eta errekurtsoa jarri eta hilabeteko epean erabaki 
adierazirik jaso ezean, errekurtsoa administrazio isiltasuna medio ezetsi dela ulertu 
beharko da. Horrela gertatuz gero, hurrengo atalean adierazitako auzibidera jotzeko aukera 
egongo da.  

Kasu horretan, administrazioarekiko auzi errekurtsoa jartzeko epea sei hilabetekoa izango 
da, errekurtsoa ezetsitzat joa izan den egunaren biharamunetik kontatzen hasita 
(Administrazioarekiko Auzien Jurisdikzioa arautzen duen uztailaren 13ko 29/1998 legearen 
46. artikulua). 

2. Zuzenean, administrazioarekiko auzi errekurtsoa jar daiteke Bilboko administrazio 
auzietako epaitegietan. Horretarako, bi hilabeteko epea dago, erabaki honen banakako 
jakinarazpena jaso eta biharamunetik hasita (Administrazioarekiko Auzien Jurisdikzioa 
arautzen duen uztailaren 13ko 29/1998 legearen 8.3 eta 46. artikuluak). 

 

Leioan, 2021eko maiatzaren 31n. 
 
 
 
 
 
 

Inmaculada Arostegui Madariaga 
Ikerketaren arloko Errektoreordea 

Vicerrectora de Investigación 

III. ERANSKINA 
 

 
UPV/EHUn AURKEZTU BEHARREKO DOKUMENTAZIOA 

 
 

Esleipendunek honako dokumentazio hau bidali beharko dute rrhh-
inves.dgi@ehu.eus helbide elektronikora, pdf formatuan, 2021eko ekainaren 
1etik 14ra bitarteko epean: 
 

a) Deialdi honen esleipendun gisa dituzten betekizunen onarpen dokumentua. 

b) Identifikazio fitxa, datu pertsonalak, bankukoak, eta Gizarte Segurantzako 
afiliazio zenbakia dituena. 

c) Zinpeko adierazpena, Zientzia, Teknologia eta Berrikuntzari buruzko 
14/2011 Legearen 22. artikuluan adierazten den kontratua egiteko 
bateraezintasunik ez dagoela ziurtatzen duena. 

d) Doktore tituluaren fotokopia konpultsatua edo tituluari dagokin 
homologazio agiria. 

e) Lanean hasi delako agiria. 

 
Eskatutako agiriak epe barruan aurkezten ez badira, ulertuko da 
dirulaguntzari uko egiten zaiola. 
 
Erabili beharreko ereduak errektoreordetzako webgunean daude eskuragarri 
(“Dokumentuak” izeneko erlaitza). 
 
Dokumentazioa aurkezteari eta kontratazio prozesuari buruzko kontsultak rrhh-
inves.dgi@ehu.eus helbide elektronikora bidali behar dira. 

